
Tabrat wis tnayen n arrasul Bulus
yar rmuminin zi Ayt-Kurint

1 Tabrat-a zzayi Bulus iy §iy nec d arrasul n isa Lmasih

s fxadar n Arebbi, akidi umatney Timutawus. Tariy i
jmaget n fmuminin n Arebbi di tendint n Kurint u gawed i
marra fmuminin ssalihin ig igan di l'iglim n Uxaya amen-
tekmef. 2 Akidwem vyifi arda d fehna zi Arebbi Babatney d
cisa Lmasih Siditney.

Sbar di tamara

3Ad itwabarek Arebbi, Babas n Siditney Zisa Lmasih.
Netta gawed d Babas n arrahmet d netta d Arebbi
ittawan marra iwdan. #ltsawan-aney di marra tamara
nney hima neccin s umgawan-a iy zi daney itgawan
Arebbi nzemmar a ngawen yinni igan di mkuf tamara.
5Li'anna mammec ageddeb n Lmasih itenfeyyad-d itadaf di
tudart nney amenni s Lmasih itenfeyyad-d umgawan nney.
6Mefa netwazeyyar neccin aga manayenni bac kenniw
ad twagawnem bac ad tnejjmem. Mera netwagawen
neccin aga manayenni bac ad twagawnem kenniw. Aqa
amgawan-a itarew daywem ij n sbar xmi tgeddabem s
min netgeddab neccin. 7’ L’amal nney glahsab kenniw ijhed.
Aga nessen mammec tcarrcem di tamara nney, gawed
tcarrcem deg umgawan nney.

8 Ay aytma, nexs ad tessnem tamara iy xaney ikkin di
I'iglim n Asya. Tuya netwazeyyar attas neccin, azeyyar nni
ktar zi jjehd nney war nzemmar azzayes nesbar hetta wami
nefqged 'amal bac a neddar. ®Wah, neshessa deg yixef
nney belli netwahkam s frmewt. Iwqgeg manayenni bac war

netgewwif ca x yixef nney, a ngewwer x Arebbi wenni d
isnekkaren yinni immuten. 1%-11|senjem-aney-d zeg yij n
fmewt d tageffant u netta gad aga isenjam-aney. Ntegg
dayes I'amal nney belli gad adaney isenjem wami kenniw
daney tgawanem s tzagit nwem. Tumma attas n yiwdan ad
sgagsden ssut nsen yar Arebbi at ckaren x Ibaraka iy daney
ya yuc xmi iy ya testajeb attas n tzagit nsen xaney.

Arrasul Bulus i’ejjel zziyara nnes yar Kurint

12 Aqa neccin nteftaxar zi ddamir nney igni icehhed belli
nuyur mlih di ddunect-a xassatan akidwem s yij n nniyyet d
wur isfan zi Arebbi. War igi bu s yij n fefhamet n ddunect-
a lla, s yij n arda n Arebbi. 13-4 Cuf, kuf tamesfayt iy
dawem d ntari di tebrat-a tzemmarem at tyarem adas
tfehmem. U waxxa war daney tefhimem ca fexxu di
marra timesrayin, nec tmenniy adaney tfehmem mlih bac
azzayney teftaxarem di nhar nni n Siditney ¢isa mammec
azzaywem nteftaxar neccin.

15U s liftixar-a tuya rezzuy d amezwaru ayarwem d ggey
ij n zziyara hima adawem dubliy Ibaraka. 16 Igni tuya rezzuy
axawem d kkey xmi ya rahey yar l'iglim n Masidunya,
menbagd ayarwem d geqgbey zi Masidunya bac adayi
ttawnem ad safarey yar tmurt n Yahudiya. 7 Wami tuya
txettatey ad ggey manayenni, ma nec dewwrey deg wawar
waha? Niy ma txettatey am yij n bnadem n ddunect-a waha,
igni ad iniy wah-wah niy lla-lla di nnefs n fweqt?

8 Am Arebbi dayes ttiget netta, neccin gawed ga awaf
nney i kenniw war igi bu d wah aked lla. °Li'anna Mmis
n Arebbi igni Cisa Lmasih nbeccar-it jarawem nec ufa d
Sila ufa d Timutawus. Lmasih war igi bu d wah aked lla,
walakin netta febda d ‘Wah’ u safi. 20Li'anna dayes di
netta iy iqqar Arebbi ‘Wah’ i marra timesfayin iy igsahed
Arebbi. S manaya zzayes zi Cisa neqqar ‘Amin’ i Isadaman

Arebbi. 2122 Arebbi netta iy daney isbedden akidwem milih
di Lmasih. Ixdar-aney idbeg-aney s ttabag nnes yuca-aney
Arruh nnes iggi-t deg wufawen nney d ij n ttesbigq.

23 |wa tettarey i Arebbi ad yifi netta d ccahed inu ga nec
tuya rezzuy axawem hinney wami ugiy ayarwem d asey
yar Kurint. 24 L'ianna war igi bu nethekkem x I'iman nwem
lla, neccin nxeddem akidwem bac ad tfarhem. Aga s I'iman
nwem iy tbeddam nican.

2 TCuf, ggiy di fbaf inu war teggey ca zziyara nneynit

bac war kenniw sxeyyigey ca. 2 Li’anna mefa sxeyyqey-
ikenniw nec, wi ya iqgimen bac adayi isfareh illa kenniw
iy ya sxeyyqey nec? 3Tuya uriy tabrat nni bac war dayi
tesxeyyigem ca, rezzuy axmi d ya asey yarwem labud
adayi tesfarhem. Mefa farhey ataf nec met’akked ad
tfarhem ufa d kenniw. 4Li'anna uriy-awem-t-id s yijien n
uziyyar d yij n uxiyyeq n wur inu d wattas n imettawen. War
igi bu hima akenniw sxeyyqey lla, hima ad tessnem mechar
temyar femhibbet inu yarwem.

Semhem-as i wenni igessan

SFa mefa ijjen tuya isxeyyag-ikenniw, war igi bu d
nec ig isxeyyeq lla. Imken isxeyyeg-ikenniw marra niy
febgad zzaywem (war xsey ca ad semyarey lqadiya-
ya). ®Bnadem-a, Igigab nni iy das teggim teqgfiban marra
idwem, baraka xas. "Rexxu adas tsemhem gawnem-t
bac war iyerreq ca s uxeyyeq attas. 8X manaya tettarey
zzaywem adas tesbeyynem gawed femhibbet nwem.
9 Uriy-awem-d manayenni bac akenniw jarrbey ad ssney
ma ttagam di marra niy lla. 19 Wenni umi ya tsemhem ufa
d nec adas semhey. Semhey, mefa dinni can fhajet umi
ya semhey. Semhey-as nec glahsab kenniw, iched xas
Lmasih. ' Manaya hima Ccitan war daney ixeddeg ca, aga
war nyeffef ca x min itcitin netta.

A nerbeh s Lmasih

12 Fa wami d uwdey yar tendint n Tarwas bac ad beccarey
s L’injil n Lmasih, ufiy ij n tewwart tnurzem-ayi-d di Siditney.
13 Walakin uf inu war igi bu mertah wami war ufiy ca dinni
uma Titus, msafadey xasen uyurey yar Masidunya.

4 Maca a nehmed Arebbi. Netta febda isuggur-aney deg
ubrid n arbah s Lmasih u zzayney zi neccin itentacar
fefwah n tusna x Lmasih. 'S Li'anna yar Arebbi neccin d
ij n fefwah n Lmasih jar n yinni inejjmen d yinni ifennan.
6 Neccin am ccum n fmewt yar yinni ifennan, yar yinni
inejjmen neccin am ccum n tudart. lwa war dinni hadd iy
ya izemmaren i fxedmet-a! 17 Aga neccin maci am xarebbi
n yiwdan iteggen ttijara s wawar n Arebbi, neccin nessawar
di Lmasih s wur isfan zi Arebbi u zzat i Arebbi.

"Neccin, ma nebda a ncekkar ixef nney gawed zagma

bac adawem ngeddem ixef nney? Ma neccin am ca
n itarrasen ithadajen tibratin bac axaney cehhdent, igni
tibratin nni ad d asent zzaywem niy ayarwem d asent?
2Lla, kenniw s yixef nwem d tabrat nney igni tcehhdem
xaney. Tabrat-a tura deg wufawen nney, ssnen-tet qgaren-
tet marra iwdan. 3 Tbanem-d belli kenniw am yij n tebrat zi
Lmasih, nsiwed-it neccin. War turi ca s smex,? tura s Arruh
n Arebbi iddaren. War tenqic ca di tefwihin n uzru, tengec
di tefwihin n wufrawen n bnadem.

4Manaya neqqar-it s ttiget iy yarney di Arebbi s Lmasih.
5|gni marra manaya war das nzemmar ca neccin s yixef
nney. War nethessib ca belli tizemmar-a tasent-id zzayney,
tasent-id zi Arebbi. 6D netta iy daney yucin tizemmar bac
a nifi d ixeddamen n yij n Rgahed d jdid. Rgahed-a maci s
Ccariga, s Arruh n Arebbi. Li'anna Ccariga tneqq, Arruh n
Arebbi netta iseddar.

3.3 Smex netta d lemdad niy d fmidad.

Lgadama n Rgahed d jdid

"Fa Ccariga nni n fmewt, tira nnes neqcent di tefwihin
n uzru. Ccariga nni tusa-d s yij n I[gadama d tameqqgrant,
ataf Ayt-Isra’il tuya war zemmaren ad qqimen xezzaren deg
uyembub n Musa glahsab Igadama nni iy zzayes itcegcigen
waxxa xmi das trah Igsadama nni. 8 Rexxu fgahed ruhiya,
lsadama nnes ktar attas zi ten nneyni! ® Mefa dayes ijjen n
lsadama di Ccariga nni iy d itawin Ihisab d Igigab, fgahed-a
iy d itawin ssulh ataf [sadama nnes temyar ktar attas zi ten
nneyni. 19D ssah min tuya yares Igadama, fexxu war yares
teqgim ca Igadama igni zzat i [gadama-ya tameqqrant attas
n fgahed ruhiya. 1 Cuf, min itwatekksen igni Ccariga nni,
merfa tusa-d s yijjen n Isadama, wa labud Igadama-ya n
feahed itduman ad tifi ktar attas zi ten nneyni!

21den, mefa yarney ij n 'amal am wanita ataf yarney
ij n zgamet. "3War nedi ca am Musa tuya iyemmes i
uyembub nnes s yij n ltamP bac war tyimin ca Ayt-Isra’il
txezzaren dayes xmi das itrah ucegceg nni. 14 Nitni fagquf
nsen twaqeshen war fehhmen ca. Af nhara xmi ya yren
di Rgahed nni aqdim gad tafen Itam nni dayes. Ltam nni
war itwakkes ca, yir s Lmasih iy ya itwakkes. ®Wah, af
nhara xmi ya yren Ayt-Isra’il di Lkitab n Musa ufawen nsen
yemmsen s yij n Itam. 18 Walakin xmi ya yamen can yijjen
zi Siditney, adas itwakkes Itam nni. '7 Cuf, Siditney netta
d Arruh, u mani ma iga Arruh n Siditney tega lhurriya
ruhiya. 18 Rexxu neccin ayembub nney war das iymis walu.
Netwara Igadama n Siditney, netwabeddar bac a nifi d
ssifet nnes s yij n Isadama itmernin. Manaya itas-d zi
Siditney ig igan d Arruh.

b3.13 Ltam netta d Iximar.

L’injil nnur nnes itcegciy di tagest

4 X manaya, war ntefcif ca minzi yarney fgahed-

a wanita s arrahmet n Arebbi. 2Neccin netbeggad
x tmesfayin n fefdihet ig itwaxeddmen s tnufra. War
nesxeddim ca tahraymit, war netherrif ca awaf n Arebbi.
Neccin zzat i Arebbi nsefmad lhagiga bfa ma at nesnuffar.
Ammu ad ssnen marra iwdan di ddamir nsen belli dayney
ttiget. 3 L’injil nney mefa iyemmes s yijjen n ltam,® iyemmes
yir i yinni ifennan. #Yinni war yuminen ca fagquf nsen
istemmes-iten Ibfis wenni idewfen d arebbi n ddunect-
a zagma. Nitni war zemmaren ad zren nnur n L'injil igni
lsadama n Lmasih, netta iJan d ssifet n Arebbi. ®War
netbeccar ca s yixef nney, netbeccar s cisa Lmasih igni
netta d Siditney. U neccin d ixeddamen nwem glahsab
Zisa. 6D Arebbi ig innan: "Nnur ad icegceg zi tagest." D
Arebbi-ya ig icegcgen deg wurawen nney bac a nessen
lgadama n Arebbi ig itcegcigen deg wudem n &isa Lmasih.

RKenz iy yarney di iyerrafen n ucaf

"Fa tkenz-a wanita itifi yarney deg iyerrafen n ucaf
igni di ddat nney, bac ad d imedhar belli jjehd-a
ameqqran attas itas-d zi Arebbi maci zzayney. 8 Neccin
netwazeyyar zi mkur jjihet, walakin war netwahesser ca.
War nessin ca mani ya narr s uzegqif, walakin war ntefcir
ca. ?Netwageddab, walakin war neqgim ca wahedney.
Netwaydef, walakin war nerriz ca. ' Rebda nrebbu di ddat
nney fimewt n &isa bac ad d tmedhar ufa d tudart n Cisa di
ddat nney. ! Li‘anna neccin ig iddaren netwasellam febda
yar fmewt glahsab &isa hima tudart n Cisa ad d tmedhar
di ddat nney itmettan. 2X manaya xmi neccin netwajah
rmewt, kenniw adaywem tifi tudart.

4.3 Ltam netta d Iximar.

131gqar yijjen di Lkitab: "Umney, s manaya ssiwfey."
Nnefs I'iman-a igan dayney, zzayes iy ntamen zzayes iy
nessawaf. '#Nessen belli wenni iy d isekkaren Siditney
cisa netta gawed adaney d isekkar ak cisa adaney isehdar
zzat nnes akidwem. '°Cuf, marra manaya iwqgeg bac
akenniw infeg. Xmi itentacar arda yar yiwdan attas s wattas
igni ad d isfeyyed ccuker i [gadama n Arebbi.

16 X manaya neccin war ntefcif ca. Waxxa ttabiga n ddat
nney n barra trah, ttabiga nney yar daxer tejhid zi nhar
af nhar. 17 Cuf, femhayen nney fsusent trahent tasent-id
deyya, sewjadent-aney yar yijjen n [gzadama d tameqqrant
bfa feqyas. '8 War nesrusi ca tittawin nney di min netwara,
nsrusa-tent di min war netwifi ca. Li'anna min netwara
deyya itrah, min war netwifi ca netta ig itduman i febda.

Amcan nney deg ujenna

T Cuf, nessen neccin mefa irez ugidun-a igni ddat nney
di ddunect-a, ataf yarney ijjen n tzeddiyt nneyni zi
Arebbi. Taddart nni war t bnin ca s ifassen tduma i febda.
2Rexxu neccin nnehhek dayney mezfi a neymes s ddat
nney n ujenna. 3Xmi ya neymes zzayes, ataf war daney
tifen ca d igaryanen. 4Li'anna xmi netyemmas s ddat-a
nney, tbessaf xaney neccin gad nnehhek. lwa war nrezzu
ca a nifi bfa arrud, nrezzu a neymes s ddat nney n ujenna.
Mayemmi? Bac min ifennan at iseyfey qag min war itmettin.
SWi daney iswejden i manayenni? Netta d Arebbi, yuca-
aney Arruh nnes d ij n ttesbiq.
6lden gemmars a nefcef neccin. Nessen mefa gad
aganey di ddat-a n ddunect-a igni gad ntawggwaj zi
Siditney. 7 Aga netgic s 'iman maci s min netwafa. 8 War
ntefcif ca, lla! Igni maglic neccin mefa ntawggwaj zi ddat-a
n ddunect-a ataf neccin netgic ak Siditney. 2X manayenni
mixef nrezzu? Nrezzu axas narda waxxa nzeddey di ddat-

a n ddunect-a niy ntawggwaj zzayes. '9Li'anna labud
a nbedd marra idney zzat i Igarc n Lmasih mani iy ya
netwahkem. Kuf ijjen at ijaza s min isdaheg glahsab
timesfayin nni ig igga wami izdey di ddat, d tisebhanin niy d
tizeffanin. 11 Falihada wami nessen a neggwed zi Siditney,
nrezzu iwdan ad gtangen.

Rgahe(_l n ssulh

Wa min negna neccin issen-it mlih Arebbi, u tmenniy
sawed ddamir nwem ad issen manayenni. '2Ma nebda a
ncekkar ixef nney gawed zagma? Lla, nticc-awem minzi ya
teftaxarem xaney. Mayemmi? Igni hima ayarwem yifi minzi
ya tarrem x yinni iteftaxaren x min itbanen yar barra maci
X min igan deg wur.

13 Cuf, mefa iruh-aney fagqef zagma, manaya jaraney d
Arebbi. Mera yarney fagqgefr nney, manaya mlih i kenniw.
14 Liranna femhibbet n Lmasih tsaytar xaney wami nessen
ga immut ijjen glahsab marra iwdan. Falihada frmewt nnes d
fmewt n marra iwdan. 1 Immut netta glahsab marra iwdan
bac yinni iddaren war teddaren ca i yixef nsen waha, ad
ddaren i wanita iy xasen immuten tumma itwasekkar-d zi
fmewt.

16 X manayenni, zi ssa af tsawent neccin war nxezzar di
hadd glahsab faggef n ddunect-a. Waxxa nxezzar gber di
Lmasih glahsab faggef n ddunect-a, fexxu war t netwiri
ca amenni. 7 X manaya, ijjen mefa ida di Lmasih aqa
itwaxfeqg-d d jdid; min igan d aqdim aqga igdu yusa-d min
igan d jdid. '®Manaya marra zi Arebbi, isemsfah-aney
akides s Lmasih yuca-aney a nbeccar s fgahed-a n ssulh.
19 1sni di Lmasih Arebbi igga bac ad isemsfah iwdan akides,
war xasen ihesseb ca fmugsiyat nsen. Cawed Arebbi ikellef
xaney awaf-a wanita n ssulh. 20 Falihada neccin d Imubcirin
n Lmasih, igni Arebbi issekk ttalab nnes x ufus nney.

Ntalab-ikenniw glahsab Lmasih ad temsfahem ak Arebbi.
21 Wanita tuya war yares bu fmugsiyet iggi-t Arebbi ad yifi
d fgid nney hima adaney yarr nican ak Arebbi.
6 TFa neccin ig ixeddmen ak Arebbi ntettar i kenniw
neqgar-awem: Maci ad tqebbfem arda n Arebbi war

zzayes txeddmem ca. 2 Aga netta iqqar:

"Wami xafi tarda fweqt sfiy-ac,

di nhar nni n ufekki gawney-c."

Haqac, fexxu d fweqt ig yardan x Arebbi. Haqac, fexxu di
nhara iy di isenjam.

3 War nesrusi walu deg ubrid i hadd bac at neydef hima
war tifen fgib di fxedmet nney. 4 Innama neccin netqeddam-
awem ixef nney x marra minzi neccin d ixeddamen
n Arebbi: Igni nsebbar attas; tekkent xaney rfemhayen
d tamara d uziyyar; °tmarraten-aney, thebbasen-aney,
teggen-aney ffawda; neccin neccat tamara, neqqgim giyafi
bfa ides, neguz. ® Netgeddam-awem ixef nney x sfa iy
dayney d fefhamet d ttasig n fxadar d ixir d Arruh igeddsen
d ijjen n femhibbet bfa nnifaq; 7 x wawaf n Ihagiga d jiehd
n Arebbi d fesnah n fhaqq ig igan deg ufusi d uzermad.
8 Netgeddam-awem ixef nney l’anna iwdan tweqqaren-
aney sbehdaren-aney; qgaren dayney rbatef semyaren-
aney; tarran-aney d iyeccacen walakin neccin war dayney
bu ixarrigen; 2 nekkaren-aney walakin neccin netwassen
mlih; netmetta walakin nteddar; tgagaben-aney walakin
war daney nyin ca; 19 netwazeyyar walakin febda nfarreh;
neccin d ipubriten walakin nserbah attas n yiwdan; war
yarney walu walakin yarney kurci.

Ay Ayt-Kurint, nessiwef akidwem s marra ssaraha,
ufawen nney nnurzmen attas i kenniw. '2Remhibbet nney
war xawem t neyliq ca neccin, d kenniw iy xaney t iyelgen.

13 Ssawafey akidwem am tarwa inu. Iwa jjet waxxa d
ufawen nwem ad nnurzmen attas am neccin.

War carrcem ca ak yinni war yuminen ca

4 War tegget xawem tzayfutd ak yinni war yuminen ca,
war tifit ca d tiyuya® akidsen. Ma dinni can hajet ig icarrec
fhaqq ak fbatef? Lla. Min icarrec nnur ak tagest? Walu.
5 Ma dinni ca n fhajet kif-kif ak Lmasih d Ibfis? Lla. Ma
dinni ca n thajet tcarrec jar fmumen d wenni war yuminen
ca? Walu. 1®Min tcarrec temzida tameqqrant n Arebbi ak
'asnam? Walu. Cuf, neccin d tamzida ig igan n Arebbi
iddaren. Amenni iqgar Arebbi:

Ad zedyey akidsen ad uyurey jarasen,

nec ad ifiy d Arebbi nsen,

nitni ad ifin d ccagb inu.

17X manaya iqgar Sidi Arebbi:

Ffyem-d zi rwest nsen gezret ixef nwem,

war thadat min igan haram.

Uca nec akenniw gebrey,

18 ad ifiy d babatwem,

kenniw ad tifim d tarwa inu d yissi inu.

Amenni iqqar Arebbi iy izemmaren i kufci.

Tlden ay imgizzen, wami daney igahed Arebbi x
7 tmesfayin-a labud a nsisfa ixef nney zi marra min daney
itexnizen di ddat d arruh hima a nifi d ssalihin bra axetti di
tiggwdi zi Arebbi.

Arrasul Bulus tesfarreh-it jmaget n fmuminin di Kurint

2 Ggem-aney kenniw imucan deg wufawen nwem. Ufa d
ijjen war t nedfim ca. Ufa d ijjen war t nesgewwej ca. Ufa d

d6.14 Tzayfut nettat d tzagfut. Teggen-t x yirawen n ifunasen ij n nhar
cerrzen zzayes.

©6.14 Tiyuya nettat d tiyuga.

ijien war t nyecc ca. 3War qgarey ca manaya bac akenniw
seyybey lla. Raheqgac nniy-awem gbef aga kenniw deg
wufawen nney, a nemmet niy a neddar akidwem. 4 Nec
teggey akidwem zgamet attas, liftixar iy yari daywem
imyar. Twacejjsey attas, fefrahet inu temfeyyad x marra
femhayen nney.

5 Cuf, wami d nusa neccin yar l'iglim n Masidunya ddat
nney war triyyeh ca, netwazeyyar zi mkur jjihet igni amenyi
yar barra d tiggwdi yar daxef. ® Walakin Arebbi, isni wenni
ittawanen yinni itxeyyagen isawen-aney gawed s umatney
Titus wami d yusa. "U maci yir wami d yusa Titus,
igawen-aney Arebbi gawed wami tuya dayes thillam. Ixbar-
aney Titus ga twehhcem-ayi, thedmem trezzum xafi attas.
Amenni fefrahet inu terni ktar.

8 wa wami kenniw sxeyyqgey s tebrat nni inu nneyni, d
amezwaru tuya nedmey fexxu war ndimey ca. lgni nedmey
wami zriy tabrat nni inu tesxeyyeq-ikenniw deg yij n fweqt
walakin tegdu deyya. °Rexxu nec farrhey. Maci wami
txeyygem lla, wami txeyygem bac ad ttubem. Txeyygem
igni s yij n uxiyyeq zi Arebbi, amenni war kenniw terqif ufa d
ij n txessart zzayney. 19 Cuf, axiyyeq zi Arebbi itarew ttuba,
ttuba-ya tneddeh-ikenniw ad thejmem war tejji ca ndamet.
Axiyyeq zi ddunect-a lla, itarew fmewt. ! Fekkaret kenniw
di min daywem itarew uxiyyeqg-a zi Arebbi. Igni mechar
thawarem s wur trezzum ad thellem manaya deyya. Igni
mechar thedmem mechar tenxefgem, daywem ij n mezfi d
yij n tiggwdi. Igni mechar teswejdem ad thekmem nican.
Min ma idan di tmesfayt-a aqga kenniw war daywem bu
fgib. 12 Nec uriy-awem-d tabrat nni, mayemmi? Ma glahsab
wenni idefmen niy d wenni itwadefmen? Lla, uriy-t-id bac
akenniw sfehmey zzat i Arebbi mechaf daney teggem array
s wuf. 13X manaya marra netwagawen.

Maci netwagawen neccin u safi, gawed nfareh attas
wami nezra mechar ifareh Titus arruh nnes tesreyyhem-t
kenniw marra. 14 Wami zzaywem ftaxarey yar Titus war igi
mayemmi ya sedhiy fexxu. Raheqgac mammec nessiwef
akidwem nican di marra, ufa d liftixar nney xawem yar
Titus ga iffey-d nican. '®Netta teqgimem-as deg wuf u
ktar gad xmi itfekkar di array iy das teggim, igni tqebfem-t
s yij n tiggwdi terjijim. 18 Farrhey xmi zemmarey axawem
sewwrey di mindi mma.

Ij n Imital n ssadaqa zi fmuminin ig igan di Masidunya

TFa ay aytma, nexs ad tessnem x arda nni iy dasent

yuca Arebbi i tjumag n fmuminin igan di liglim n
Masidunya. 2Tekka xasen ijjen n fmihnet d tameqgrant
tegseh xasen attas. Waxxa nitni d ipubriten war yarsen
walu maca refrahet nsen temyar. Zi manayenni iy zi teffey
ij n ssadaga d tameqgrant attas. 3 Aga nec cehhdey belli
sedgen s min zemmaren ad ucen, u d ssah sedgen
ktar zi min zemmaren. Ggin manaya s fxadar nsen
wahedsen, “ttaren zzayney s wuf nsen ad gawnen s
fxir-a fmuminin ssalihin igan di Lquds. ®Neccin nedhec
wami ggin manayenni. clahsab min ixes Arebbi sellmen d
amezwaru fxadar nsen i Siditney tumma sellmen-t gawed
i neccin.

6 Amenni nwessa Titus. Wami tuya ibda ijemmeg zi qbef
fxir n ssadaqa-ya zzaywem, fexxu nwessa-t at ikemmer.
" Kenniw teggem zyada di marra timesfayin, igni di I'iman
d Ixutba d tusna nwem d mammec iy thawafem s wurf u d
femhibbet nwem i neccin. Ammu iy ya teggem mlih attas
di Pxir n ssadaga-ya gawed. 8 War qqarey ca manaya d ij
n fusiyet lla. Nec rezzuy ad jarrbey Ihaqgiga n femhibbet
nwem wami cabbhey min teggem kenniw aked mammec
thawafen iwdan nneynit s wurfawen nsen di fxedmet-

a. 9Aga tessnem arda n Siditney &isa Lmasih. Netta
tuya yares kufci, walakin glahsab neccin ismeh di marra
manayenni bac ayarney yifi kufci s manayenni iy di ismeh.

10 Rexxu nec adawem ucey array inu di manaya, azzayes
tawim nfag. Azedyat kenniw ig isedgen d imezwura.
Kenniw gawed d imezwura iy xsen ad teggem manayenni.
11 Rexxu labud ad tkemmfem cyef-a s min tzemmarem ad
tsedgem. Igni min tebdam s wurawen nwem, iwa gawed
kemmfem-t. 2Li’'anna bnadem mefa s fxadar nnes, min
ya iseddeq ad itwagbef. Walakin glahsab min yares d agra,
maci glahsab min war yares igi.

13 Cuf, neccin ma nrezzu kenniw adasen tucem fus i
yiwdan nneyni, kenniw axawem ibessef dqef? Lla, nrezzu
i mkuf ijjen thagg nnes nican. 4 Di fweqt-a tanita min
dawem ya icetten d agfa ad infeg i min tehdajan nitni.
Menbagd, min dasen ya icetten ad infeg i min tehdajam
kenniw. Ammu iy ya yifi fhaqq nnes i mkur ijjen nican.
5 Mammec iqqgar Lkitab: "Wenni ismunen attas war das
icett walu, wenni ismunen cwayt waha war das itxessi
walu."

Ssekken Titus d ca n wawmaten yar tendint n Kurint

16 A nehmed Arebbi wami das igga deg wuf i Titus nnefs
n fxadar iy yari nec xawem. 17 Igbef Titus ttalab nney;, u ktar
itegg marra tizemmar nnes ayarwem d yas s fxadar nnes
nnit. 8 Ak Titus nessekk umatney nni magruf yar marra
tijumag n fmuminin x fxedmet itegg glahsab L'injil. ' Maci
manayenni waha, qa xdarent-t-id tjumag n fmuminin bac
akidney isafer xmi nkessi rxir n ssadaga-ya. Nkellef x
ssadaga-ya i Igadama n Siditney s yixef nnes u bac ad
d imedhar mammec ntegg tizemmar a ngawen. 20 Ammu
nexs axaney nesbegged aya n fgib iy xaney ya inin x
mammec iy ya nkellef x ssadaga-ya tameqgrant. 2! Ntegg

tizemmar bac a negg min igan d asebhan maci glahsab Sidi
Arebbi waha, ntegg gawed glahsab min twaran yiwdan.
22gawed nessekk akidsen umatney nneyni attas n

twafatin njarreb-it nufi-t ixeddem mlih s wuf nnes. Rexxu
clahsab ttiget d tameqqgrant iy yares daywem ixeddem
s wuf nnes gad ktar zi min tuya ixeddem gbef. 23 Mefa
sseqsan x Titus, netta icarrec akidi ixeddem akidi jarawem.
Merfa ssegsan x aytmatney yina, nitni ssekkant-ten tjumag
n fmuminin sbeyyanen-d Igadama n Lmasih. 2* Falihada,
awim-asen i iryazen-a ddalil n femhibbet nwem d ssabab
s minzi nteftaxar daywem bac manaya at zrent tjumag n
rmuminin.

-2 Amma ssadaqa i ssalihin bfa ma dawem d ariy,

l’anna nec ga ssney trezzum ad tgawnem deyya.
Teftaxarey nec di manaya yar Ayt-Masidunya, qqarey-
asen qa zeg wazedyat kenniw di liglim n Uxaya
tsewjadem-d ad tsedgem. Rxadar-a nwem itcejjag azyen-
ameqqgran ad sedgen. 3U ssekkey-d yarwem aytmatney
Titus d tnayen-a nneyni bac liftixar nney daywem war itifi
ca d rfbatef waha, ad tifim tsewjadem mammec tuya nniy
nec. 4 Menbagd mefa usin-d akidi febgad zi Ayt-Masidunya
ufin-kenniw war teswejdem ca ataf neccin a nsedha x ttiget
nney daywem (ufa d kenniw ad tsedham). °S manaya ufiy
labud ad cejjsey aytmatney yina iy dayi d izwaren yarwem
zic bac ad gedfen marra x ssadaqga-ya tameqgrant, igni
tenni iy zi tuya tgahdem jaraney zi gbef. Ammu ad tifi
ssadaga-ya mujud s wuf nwem u maci s bessif.

Ssadaqa tas-d s refrahet

6 Fekkaret, wenni izerrgen drus ataf ad imjar drus. Wenni
izerrgen attas ataf ad imjar attas. 7 Kuf ijjen itxessa-yas ad
iseddeq min inwa deg wuf nnes war igi bu s uxeyyaq niy
s bessif, minzi Arebbi itexs wenni itseddagen s fefrahet.

8 Arebbi netta izemmar akenniw isfeyyed s Ibaraka bac ataf
febda yarwem min tehdajam di marra tumma ad ternim
attas di marra fxedmet isebhan. ® Mammec iqqar di Lkitab:
‘Netta ifreq attas yuca-asen i ipubriten, thaqq ig itegg netta
itduma i febda.’

10Wenni ig iferrqen zzarriget i ufegah ig izerrgen iticc-as
gawed fa d ayrum iy ya icc, ataf netta gawed adawem irni di
zzarriget iy tzerrsem ad isemyar min tmejjarem zi ssadaqa-
ya nwem. 1 Ayarwem vyifi fxir attas di marra bac ataf ad
tifim saxiyin. U xmi ya nsiwed ssadaqa-ya nwem ad tedwer
dij n ccuker i Arebbi. 12 Li'anna ssadaqa-ya iy teggem maci
yir tsemmar ifassen ixwan n fmuminin ssalihin di Lquds lla,
nettat gawed itenfeyyad zzayes attas n ccuker i Arebbi.
13 Ssadaga-ya tuca ddalil xawem u zzayes iy ya hemden
ssalihin Arebbi. Tumnem s L’injil n Lmasih, ttagem-as xmi
tseddgem attas xasen u x marra iwdan. 4 Rezzun xawem
tzagan xawem glahsab arda ameqqgran iy dawem ihda
Arebbi. 15 A nehmed Arebbi x |hadiya nni nnes, war das
nzemmar at newsef.

Arrasul Bulus itdafag x Fxedmet nnes

10 "Fa nec d Bulus, s yixef inu ttalabey-kenniw s
ttawadug d lhanana n Lmasih. Wah, teqqarem nec
zagma terjijiy xmi tifiy akidwem tifiy nec geshey xmi tyabey
xawem. 2 Tettarey-kenniw bac war dayi tijjim ca ad ifiy
geshey ak rebgad zzaywem am trajiy nec ad ggey, frebgad-
a tfekkaren qga netgic s array n bnadem waha. 3D ssah
netgic am bnadem, walakin war netharib ca am bnadem.
4Resnah nney maci d wenni ig isxeddam bnadem, yarney
ijjen n fesnah nney zi Sidi Arebbi zzayes iy netrezza imucan
jehden. °Netrezza awafen d kuf array iy di iJa ttakebbur
ig itsarraden i min nessen x Arebbi. Nhebbes kufr Ifikra bac

nettat ad ttag i Lmasih. ® Xmi ya tsiwdem nican ttaga nwem,
ataf neccin a nifi nsewjad bac a ngageb wenni war ittigin ca.

"Kenniw txezzarem yar min d itbanen x wudem waha.
Mefa can yijjen met'akked netta zi Lmasih, labud ad ifekkar
ufa d neccin zi Lmasih am netta. 8 Waxxa teftaxarey cwayt
s ssaraha-ya x ssulta nni iy daney yuca Siditney, war
tsedhiy ca x manaya. Ssulta-ya yuca-aney-t hima akenniw
nsejhed maci hima akenniw nrez. ®War xsey ca adawem
tyit belli nec akenniw siggwdey s tebratin inu. 1%Li’'anna
ggaren xafi febgad zzaywem qa tibratin n Bulus jehdent
geshent. U gqgaren gawed walakin xmi akidney itifi netta
s yixef nnes itedgif awafen nnes xwan. '"Llal Wenni
issawafen ammu itxessa ad issen min negna neccin di
tebratin nney xmi netyab, amenni iy ya nexdem xmi ya
nehdar.

12 Cuf, war nzemmar a nqgaran ixef nney niy a nmettel
ixef nney ak yinni itcekkaren ixef nsen. Yina xmi tmeyyazen
ixef nsen ak wayawya tmettalen ixef nsen ak wayawya igni
daysen feqfafet. 13Walakin neccin a neftaxar x min igan
nican maci ktar, a neftaxar s minzi daney ikellef Arebbi
isni xawem kenniw. 14 lwa kenniw, ma ikellef-aney Arebbi
xawem niy lla? Wah, neccin nuwed-d yarwem, nusa-d
yarwem d imezwura s L’injil n Lmasih. ®War nteftaxar
ca x fxedmet iy ggin midden igni bac a nawi ccan nnes.
Lla, neccin netmenna ad ternim di I'iman nwem bac gawed
lhudud nney akidwem itmerni. 1 Ammu neccin a nbeccar s
L’injil deg imucan ayirin nwem, aga war nexs ca a neftaxar
s fxedmet iy ggin midden. " Mamc igqgar Lkitab: "Wenni
irezzun ad iftaxar, ad iftaxar netta zi Sidi Arebbi." '8 Li'anna
maci wenni itgeddamen ixef nnes iy ya itwagebbren. Lla,
wenni iy ya itwagebbfen d Sidi Arebbi iy t itqeddamen.

Arrasul Bulus aqat ded i yinni itarran ixef nsen d arrusul

11 -2lwa rezzuy ad tesbarem cwayt ak tubbuhfiya-ya
inu zagma. Wah, sebbaret akidi li'anna dayi ij n lyira
xawem, igni ij n lyira zi Arebbi. Aqa xedbey-kenniw zagma
i yijjen n uryaz igni d Lmasih akenniw awiy yares am yij n
tegzriyt war dayes bu fgib. 3 Walakin nec ggwdey mammec
das iwgeg i Hawwa' icmet-it ufiyar9 s tehraymit nnes ufa d
kenniw igni faggef nwem ad iffey abrid, war das ttisim ca i
Lmasih s wuf nwem bfa nnifaq u bfa fgib. 4 Li'anna kenniw
teqgarem maglic waxxa yusa-d yarwem ijjen itbeccaren
s yijjen n &isa nneyni ignhi mzuwwar maci d wenni iy xef
netbeccar neccin zi gbef. Niy deyya tqebbfem ij n arruh
nneyni igni mzuwwar maci wenni iy tuyat tgebfem-t zi gber.
Niy deyya tgebbfem ijjen n L’injil nneyni igni mzuwwar maci
wenni iy tuyat tqebfem-t zi gbef. ® Cuf, war hessbey ca
ixef inu d ungis zi arrusul imezwura. Lla walu. U nec
waxxa war ssiney ca Ixutba mlih, walakin war dayi tenqis
ca tusna. Neccin tusna-ya nesbeyyen-awem-t-id nican zi
marra timesrayin.

"Ma d fgib mefa beccarey-kenniw s L’injil n Arebbi bfa
ma dayi txegsem, igni semzayey ixef inu bac akenniw
sgaggdey? 8Nec jemgey-d tmenyat zi tjumag nneyni
n fmuminin gebfey zzaysen manayenni bac akidwem
xedmey. ®Wami hdarey akidwem u nec tuya tehdajiy,
war bessfey x hadd zzaywem. Lla, ucin-ayi min tehdajiy
aytmatney iy d yusin zi Masidunya. Amenni ugiy axawem
bessfey, ad qgimey mestammer amenni. S fhaqq n
Lmasih iy dayi, ufa d ijjen deg imucan n Uxaya ad ikkes
liftixar-a inu. " Mayemmi? Ma war kenniw texsey ca?
Arebbi issen belli tgizzem xafi.

f1.3 Hawwa nettat d tamyart n Sidna Adam.
911.3 Fiyer itwahsab d Ccitan di 'aya-ya.

12Fa min teggey ad qgimey ammu teggey-t. Mayemmi?
Xsey adasen gessey idaren i yinni irezzun Ifursa ad ifin
metsawiyin akidney di tmesfayin iy xef teftaxaren. 13 Cuf,
iryazen am yina tarran ixef nsen d arrusul xeddmen
d iyeddaren, snegmifen d arrusul n Lmasih. '#lwa war
nesteyfib ca li'anna Ccitan s yixef nnes isnegmif netta d
ij n Imala’ika n nnur. ' Falihada, war nesteyfib ca mefa
ixeddamen n Ccitan snegmifen d ixeddamen n trhaqq.
Refna nsen ad yifi glahsab min stahagent fexdayem nsen.

Arrasul Bulus d femhayen nnes

16 Ad iniy gawed, war dayi hessbet ca d abuhafi. Waxxa
thesbem-ayi d abuhafi, gebbfem-ayi bac ad ftaxarey cwayt.
7 Manaya iy zi teftaxarey qqarey-t nec am yijien n ubuhafi,
war t iqgar ca Siditney. '8 Xmi teftaxaren yiwdan-a attas
clahsab min itegg bnadem, ufa d nec ad ftaxarey. "®*Ma
kenniw zagma tfehmem mlih? lwa mayemmi s fefrahet
iy tsebbarem ibuhafiyen? 20 Aga tsebbarem ufa d yinni iy
kenniw itarran d isemyan, d yinni iy kenniw itetten, d yinni
iy xawem itbusaren, d yinni iy di iga ttakebbur, d yinni iy
kenniw iccaten s iseqqifen. 2! Nec tsedhiy zagma, neccin
nedgef war nzemmar ca a nexdem amenni!

Qgarey s tubbuhfiya-ya zagma ga min ma izgem hadd
azzayes iftaxar ufa d nec azzayes ftaxarey. 22 Mefa nitni
d igibraniyen, ufa d nec d agibrani. Mefa nitni zi Ayt-
Isra’il, ufa d nec zi Ayt-Isra’il. Mefa nitni usin-d zi tarwa n
Brahim, ufa d nec usiy-d zi tarwa n Brahim. 23 Mefa nitni
d ixeddamen n Lmasih, ufa d nec d axeddam n Lmasih
hsen gad (ssawafey zagma s tubbuhfiya-ya). Nec ccatey
tamara ktar, hebbsen-ayi ktar, uwtin-ayi s usyun ktar. Nec
mechaf n twafatin twajahey fmewt. 24 Xemsa n twafatin
ccaten-ayi i'isra’iliyen s arbegin n tyita gell icten s usyun.
25Tfata n twafatin tmarraten-ayi s ugmud. ljjen n twarfa

rejmen-ayi s uzru. Trata n twaratin iyreq zzayi uyarrabu
segduy ijjen n wass d yijjen n gifet di febhar. 26 Nec mechaf
n twaratin tsafarey tifiy di Ixatar n iyezran, di Ixatar n
iceffaren, di Ixatar n fqum inu, di Ixatar n iyunaniyen, di
Ixatar di tendint, di Ixatar di fexra, di Ixatar di febhar, di
Ixatar n yinni iteggen ixef nsen d aytma. 27 Xedmey, ccatey
tamara, sensey xarebbi n §iyafi bfa ides. Fudey Juzey,
kkiy attas n twaratin bra Imakla. Tney-ayi tesmed arrud inu
d unqgis. 2lwa qag timesfayin-a u gawed dayi amnus kuf
nhar glahsab marra tijumag n fmuminin. 2° Mefa can yijjen
idgef, ma nec war tedgifey ca? Mera can yijjen itwasufey
zeg ubrid, ma nec war dayi iteqges wur inu?

30Mefa nec labud ad ftaxarey, ad ftaxarey zi min d
isbeyyanen nec degfey. 3! Wenni itwabarken i febda igni
Arebbi Babas n Siditney Cisa, netta ga issen nec qqarey
lhagiga. 32 Di tendint n Dimaceq, Iwali n uzegid Harit igga
frasset di tendint nni bac adayi ittef. 33 Walakin sehwan-
ayi-d imehdaren inu deg yij n ugbub s iseywan zi tburjat n
ssur n tendint rewfey zeg ifassen nnes.

Jjehd d ddugef n arrasul Bulus

1 2 U labud ad ftaxarey gad, waxxa war dayes bu nfag.

Ad ssiwfey fexxu x tmesrayin iy d ihwan di Iwahi d
tmesfayin innufaren iy d isbeyyen Siditney. 2ljjen n uryaz
di Lmasih," netta ssney-t d nec. Arbegtac iseggwusa zeg
wami itwaxdef netta yar ujenna ig igan d wis tfata. Ma
itwaxdef s ddat niy bfa ddat manayenni war t ssiney ca nec,
issen-itilla Arebbi. 3~ Aryaz-a ssney itwaxdef yar jjenet. Ma
s ddat niy bfa ddat manayenni war t ssiney ca nec, issen-
it illa Arebbi. Aryaz-a isennet i tmesfayin war twanettgent
ca, war das itwasmih ca i bnadem atent inteq. °1j n uryaz
am wanita zemmarey nec azzayes ftaxarey. Walakin war

h12.2 Di I'ayat-a arrasul Bulus issawafr x yixef nnes.

teftaxarey ca zi min dayi d yusin, teftaxarey zi ddugef inu u
safi. © Cuf, mfi xsey ad ftaxarey zeg yixef inu ataf ssawafey
s fhaqq, nec maci d abuhafi. Walakin ugiy ad ggey ammu,
mayemmi? Hima adayi hesben yiwdan yir s min twafan
dayi s tittawin nsen u d min tsennaten zzayi s imejjan nsen.

7 Iden immuc-ayi ij n usennan deg uysum inu,' mayemmi?
Hima war semyarey ca ixef inu glahsab timesfayin-a
istgejjiben iy dayi d isbeyyen Arebbi di lwahi. Asennan-a
wenni iy d issekken Ccitan itseddab-ayi bac war semyarey
ca ixef inu. 8 Ttarey-as i Siditney tfata n twafatin azzayi
isbegged manaya. °Netta inna-ayi lla, qa arda inu ikfa-
yac li'anna jjehd inu ad idwef ikmef s ddugef-a. Falihada
farrhey attas ad ftaxarey zi ddugef n jjehd inu bac jjehd n
Lmasih adayi izdey. X manaya u glahsab Lmasih nec
farrhey s ddugef inu d tukkwra d tamara d ugeddeb d
uziyyar. Mayemmi? Li’'anna mera degfey fexddennit iy tifiy
nec jehdey.

Arrasul Bulus ikessi amnus x fmuminin n Ayt-Kurint

11 Ead ssawafey s tubbuhfiya-ya zagma, d kenniw iy xafi
ibezzen ammu. Cuf, tuya itxessa-kenniw adayi tcekarem,
mayemmi? Li'anna nec waxxa d walu iy giy, war giy bu
d ungis zi arrusul nni imezwura. 2Timesfayin nni iy d
isbeyyanen nec d arrasul iy §iy nitenti tuya twaxergent
jarawem s yijjen n sbar d ameqqgran, igni Igalamat d
Imugjizat d Iburhanat. '3Ma dinni can tmesfayt minxef
ardiy nec di tjumag n fmuminin nneyni iy war xas ardiy
ca jarawem? Wah icten, igni war xawem tbessifey call
Semhem-ayi x falta-ya.

112.7 Maci magruf min igna usennan-a mixef issawaf arrasul Bulus,
walakin issawaf s fmagna. Imken d ijjen n Imarad iy t itcukan s jjehd.

1213 Isni war xasen ibessef ca Bulus faheqqac yugi ad igbef tmenyat
zzaysen bac at gawnen nitni di fxedmet nnes n L'injil.

4 Agayi wejdey fexxu ayarwem d asey di zziyara wis
trata. War xawem tbessifey ca, war rezzuy ca x wagra
nwem rezzuy xawem kenniw. Raheqgac war itxessi ca
ihenjiren ad smunen agra i lwalidin nsen, itxessa Iwalidin
ad smunen agrfa i ihenjiren nsen. 1°Nec s fefrahet ad hdiy
ixef inu ad twahdiy glahsab fagmar nwem. Merfa texsey-
kenniw attas, ma dayi tesneqsem femhibbet nwem zzayi?

6 |\wa safi, mefa war xawem bessfey ca, ma teqgarem
fexxu ga nec d ayeccac ttfey-kenniw s tehraymit zagma?
7 Ma tenwim xewwney-kenniw s yijjen zeg yinni iy tuya
yarwem d ssekkey? Lla, walu. 8D nec iy d iwessan
Titus ayarwem d yas, ssekkey-d akides umatney nni. War
izemmar akenniw iyecc Titus. Nec d netta nexdem s fagqgef
d ijjen, nsuruf isurifen kif-kif.

19 Mechaf zeg wami thewwim zagma ndafeg x yixef nney
zzatwem waha? Lla ay imgizzen, nessawar marra manaya
di Lmasih zzat i Arebbi bac akenniw nsejhed. 20 Cuf,
ggwdey xmi d ya awdey war kenniw tifey ca mammec
tmenniy akenniw afey. U gawed war dayi tifem ca mammec
tmennim adayi tafem. Ggwdey ad afey jarawem amenyi
d fehsed d ugasseb, kur ijjen irezzu i yixef nnes waha, d
fbatef d nnamima, daywem ttakebbur d ffawda. 2! Ggwdey
ayarwem d geqgbey ad sedhiy zi Arebbi inu ad ruy attas
X yinni ig igsan gbef nitni gad war tuben ca zeg ufelles d
Ifasad d fegbahet iy tuya xeddmen.

Arrasul Bulus igegem i yinni iy das itgarraden

13 "Tanita d zziyara wis tfata tasey-d yarwem. Mamc
iggar Lkitab: "Kur ttuhma axas cehden d ddalil thayen
niy tfata n fechud." 2Nec di zziyara wis tnayen iy tuya d
ggiy yarwem gefmey-asen i yinni igessan d yiwdan nneyni
marra. Rexxu xmi xawem tyabiy adawem gefmey gawed,
iEni xmi d ya awdey ufa d ijjen zeg yinni igessan ma

axas hinney. 3Mayemmi? Li’'anna trezzum ddalil Lmasih
issawar zzayi. Ma idgef netta di fwest nwem? Lla, netta
ijhed jarawem. 4 Wah, netta itwaselleb x ssalib di ddugef,
innama iteddar s jjehd n Arebbi. Amenni ufa d neccin.
Nedgef dayes di netta, innama jarawem nteddar akides s
jiehd n Arebbi.

5 Jarrbet ixef nwem ma aqga kenniw di I'iman. Rajget ixef
nwem. Yac tessnem ga Cisa Lmasih aqat daywem? Igni
mefa war tesqitem ca. U nec tteyyqey adaney tafem
kenniw belli neccin war nesqit ca. ’ Ntettar-as i Arebbi
bac war tgessim ca, maci bac adaney afen yiwdan war
nesqit ca di ttuhma-ya iy xawem ngeddem lla. Neccin
nrezzu ad teggem min igan nican. Mefa zyif-asen i febgad
belli nesget zagma di ttuhma-ya iy xawem ngeddem, iwa
maglic. 8 Cuf, war nzemmar a negg walu ded i lhagiga
lla, neccin nxeddem i lhaqiga. ° Li'anna nfarreh mefmi ma
nedgef, kenniw ad tifim tiehdem. D manaya mixef nrezzu
di tzagit nney igni ad tsefhem nican. X manaya iy tariy
timesfayin-a di tebrat-a nec yabey zzaywem. Ammu xmi
ly d ya gegbey yarwem war xsey ca ad geshey akidwem
s ssulta nni iy dayi yuca Siditney. Yuca-ayi-t bac akenniw
sjehdey maci bac akenniw rzey.

Lxitam n tebrat-a

"1 Safi ay aytma, farrhet. Sefhet ibriden nwem nican.
Tsennatet yari min dawem qqgarey. Ifit d ijjen di array nwem.
Tsicet di fehna. Arebbi nney n femhibbet d fehna ad yifi
akidwem. 12-13Segmet x wayawya s yijjen n sfam isfa.
Tsedamen-d xawem marra fmuminin ssalihin. ' Arda n
Siditney cisa Lmasih d femhibbet n Arebbi d umgacar n
Arruh igeddsen akidwem ifin marra. Amin.

